
ARBASOEN SU TXIKIA (Etenik gabe)

Pentsa, erromatarrek
Irulegiko herrixka hura

nola desegin zuten,

esklabo hartuz, etxeak errez.

Baina gutariko batek
euskaraz egiten

jarraitu zuen.

Arbasoen su txikia
eskutik eskura, igarotzen.

Pentsa, Lazarragaren poema eder
desagertuez, hainbat mendez.
Pentsa, Landucci haren hiztegirako
sei mila berbez.

Baina gutariko batek
euskaraz egiten

jarraitu zuen.

Arbasoen su txikia
eskutik eskura, igarotzen.

Gerran, fusilatu zuten Lauaxeta
Santa Isabelen.

Gure hizkuntza ezin zen

inon hitz eqgin, galarazi zen.

Baina gutariko batek
euskaraz egiten

jarraitu zuen.

Arbasoen su txikia
eskutik eskura, igarotzen.

Ikastolak sortu ziren,

Araba euskaraz iratzarri zen.
Euskararen su txikiak

milaka ta milaka bihotz ditu berotzen,
etenik gabe.

